
(എ)  സംസ്ഥാനത്ത് നിലവിൽ നടപ്പിലാക്കി വരുന്ന വിള ഇൻഷുറൻസ് പദ്ധതിയുടെ വിശദാംശം

വ്യക്തമാക്കാമോ; പ്രസ്തുത പദ്ധതിയുടെ ഭാഗമായി നിലവിൽ ഇൻഷുറൻസ് പരിരക്ഷയിൽ

ഉൾപ്പെടുത്തിയിട്ടുള്ള വിളകൾ ഏതെല്ലാമാണെന്നും ഓരോ വിളയ്ക്കും ലഭിക്കുന്ന ഇൻഷുറൻസ്

പരിരക്ഷയുടെ വിശദാംശവും വ്യക്തമാക്കാമോ;

മറുപടി:

1) വിള ഇൻഷുറൻസ് പദ്ധതി (Crop Insurance Scheme)

കർഷകരെ പ്രകൃതി ദുരന്തങ്ങളിൽ നിന്ന് സംരക്ഷിക്കുന്നതിനായി സംസ്ഥാന സർക്കാർ ആവിഷ്കരിച്ച് നടപ്പിലാക്കുന്ന
സമഗ്ര വിള ഇൻഷുറൻസ് പദ്ധതി. 2026ൽ കൂടുതൽ വിളകളെ ഉൾപ്പെടുത്തിക്കൊണ്ട് പുനരാവിഷ്‌കൃത സംസ്ഥാന വിള

ഇൻഷുറൻസ് പദ്ധതി വിപുലീകരിച്ചിട്ടുണ്ട്. തെങ്ങ്, വാഴ, കുരുമുളക്, കമുക്, ഏലം, കശുമാവ്, കൈതച്ചക്ക, കാപ്പി, ഇഞ്ചി,
തേയില, മരച്ചീനി, മഞ്ഞൾ, കൊക്കോ, നിലക്കടല, എള്ള്, പച്ചക്കറികൾ, ജാതി, ഗ്രാമ്പു, വെറ്റില, പയറുവർഗങ്ങൾ,

കിഴങ്ങുവർഗങ്ങൾ, കരിമ്പ്, പുകയില, നെല്ല് എന്നിവയ്ക്ക് പുറമെ ചെറുധാന്യങ്ങളായ ചാമ, വരക്, തിന, പനിവരക്,
കുതിരവാലി, കൂടാതെ മാവ് തുടങ്ങിയ 27 കാർഷിക വിളകൾക്ക് ഇൻഷുറൻസ് പരിരക്ഷ നൽകുന്ന പുനരാവിഷ്‌കൃത

സംസ്ഥാന വിള ഇൻഷുറൻസ് പദ്ധതിയിൽ സ.ഉ.(കൈ) നം. 32/2026/കൃഷി തീയതി 13.03.2026 പ്രകാരം ഈ വർഷം
ചേമ്പ്, കാച്ചിൽ തുടങ്ങിയ അധിക കിഴങ്ങുവിളകളും പപ്പായ, റംബുട്ടാൻ, പേര, പാഷൻ ഫ്രൂട്ട്, സപ്പോട്ട, അവകാഡോ.

ഡ്രാഗൺഫ്രൂട്ട്, ലിച്ചി എന്നീ ചെറുഫല വിളകളും പുഷ്പകൃഷിയും തേനീച്ചകൃഷിയും പദ്ധതിയുടെ പരിധിയിൽ
ഉൾപ്പെടുത്തിയിട്ടുണ്ട്.

ഓരോ വിളയ്ക്കും നിശ്ചയിച്ചിട്ടുള്ള പ്രായപരിധി, പ്രീമിയം നിരക്കുകളും, പ്രീമിയം തുകയിൽ സർക്കാർ നൽകിവരുന്ന
സബ്‌സിഡിയുടെ ശതമാനവും സംബന്ധിച്ച വിവരങ്ങൾ അനുബന്ധം 1- ആയി ചേര്‍ത്തിരിക്കുന്നു.

2. കാലാവസ്ഥാധിഷ്ഠിത വിള ഇന്‍ഷ്വറന്‍സ് പദ്ധതി ((RWBCIS - Restructured Weather Based Crop Insurance Scheme):

കേന്ദ്രാവിഷ്കൃത പദ്ധതിയായ കാലാവസ്ഥാധിഷ്ഠിത വിള ഇന്‍ഷ്വറന്‍സ് പദ്ധതി കേരളത്തിൽ നടപ്പിലാക്കുന്നതിന്

വിജ്ഞാപനം ചെയ്തിട്ടുണ്ട്. വിളയെ ബാധിക്കുന്ന വിജ്ഞാപനം ചെയ്ത പ്രതികൂല കാലാവസ്ഥ
സാഹചര്യങ്ങള്‍ക്കെതിരെയാണ് പരിരക്ഷ നല്‍കുന്നത്. വിജ്ഞാപനം ചെയ്ത term ഷീറ്റുകളുടെ അടിസ്ഥാനത്തിലാണ്

ക്ലെയിം തുക നിശ്ചയിക്കുന്നത്. ഇതിനായി പദ്ധതി നടപ്പിലാക്കുന്ന ജില്ലകളില്‍ കാലാവസ്ഥ നിലയങ്ങള്‍ സ്ഥാപിച്ചിട്ടുണ്ട്.
അഗ്രിക്കള്‍ച്ചറല്‍ ഇന്‍ഷ്വറന്‍സ് കമ്പനി (AICIL) മുഖേനയാണ് പദ്ധതി നടപ്പിലാക്കുന്നത്. കേരളത്തിലെ 14 ജില്ലകളിലും

ഈ പദ്ധതി നടപ്പിലാക്കുന്നുണ്ട്. സംസ്ഥാന വിള ഇൻഷുറൻസ് പദ്ധതിയിൽ ഉൾപ്പെടുത്തിയിട്ടുള്ള 27 വിളകളെയും ഈ
പദ്ധതിയിലും ഉൾപ്പെടുത്തിയിട്ടുണ്ട്.



(ബി)  2021-22 മുതൽ 2025-26 വരെയുള്ള കാലയളവിൽ പാറശ്ശാല നിയോജക മണ്ഡലത്തിലെ

വിവിധ ഗ്രാമപഞ്ചായത്തുകളിൽ നിന്നും സംസ്ഥാന വിള ഇൻഷുറൻസ് പദ്ധതിയിൽ അംഗങ്ങളായ

കർഷകരുടെ എണ്ണം വർഷം തിരിച്ച്, പഞ്ചായത്ത് അടിസ്ഥാനത്തിൽ ലഭ്യമാക്കാമോ;

മറുപടി: അനുബന്ധം 2 ആയി ചേര്‍ക്കുന്നു.

(സി)  പദ്ധതിയിൽ ഉൾപ്പെട്ട വിവിധ വിളകൾക്ക് കർഷകർ അടയ്ക്കേണ്ട രജിസ്ട്രേഷൻ ഫീസ്, പ്രീമിയം

നിരക്ക് എന്നിവ എത്രയാണെന്നും ഓരോ ഇനത്തിലും സർക്കാർ വഹിക്കുന്ന പ്രീമിയം

സബ്സിഡിയുടെ നിരക്കും ശതമാനവും എത്രയാണെന്നും വിളയിനം തിരിച്ചുള്ള വിശദാംശം

ലഭ്യമാക്കാമോ;

മറുപടി: പ്രത്യേക രജിസ്ട്രേഷൻ ഫീസ് എന്ന രീതിയിൽ ഈ പദ്ധതിയിൽ ഫീസ് ഈടാക്കുന്നില്ല,

പകരം ഓരോ വിളയ്ക്കും നിശ്ചയിച്ചിട്ടുള്ള പ്രീമിയം തുക അടച്ചാണ് രജിസ്റ്റർ ചെയ്യുന്നത്. വിശദാംശങ്ങള്‍

അനുബന്ധം 1 ആയി ചേര്‍ത്തിരിക്കുന്നു.

(ഡി)  കാലാവസ്ഥാ വ്യതിയാനം, പ്രളയം, വരൾച്ച, ശക്തമായ മഴ, കാറ്റ്, വെള്ളപ്പൊക്കം, മണ്ണിടിച്ചിൽ,

കീട-രോഗബാധ തുടങ്ങിയ കാരണങ്ങളാൽ ഉണ്ടാകുന്ന വിളനാശം കൃത്യമായി വിലയിരുത്തുന്നതിനും

നഷ്ടപരിഹാരം നിർണ്ണയിക്കുന്നതിനുമായി നിലവിൽ ഏർപ്പെടുത്തിയിട്ടുള്ള സംവിധാനങ്ങളും

മാനദണ്ഡങ്ങളും എന്തെല്ലാമാണെന്ന് വ്യക്തമാക്കാമോ;

മറുപടി: ഇൻഷുറൻസ് പദ്ധതിയുടെ നടത്തിപ്പുമായി ബന്ധപ്പെട്ട പ്രധാന മാനദണ്ഡങ്ങളും

നടപടിക്രമങ്ങളും താഴെ പറയുന്നവയാണ്:

കർഷകർ ഇൻഷുറൻസിനായി AIMS പോർട്ടൽ വഴി വ്യക്തിഗതമായി അപേക്ഷകൾ

സമർപ്പിക്കേണ്ടതാണ്.

എസ്.എം.എസ് ലഭിച്ചതിനുശേഷം കർഷകർ 10 ദിവസത്തിനകം AIMS പോർട്ടൽ വഴി പ്രീമിയം

അടയ്ക്കേണ്ടതാണ്.

സീസണൽ, വാർഷിക വിളകളുടെ ഇൻഷുറൻസ് പരിരക്ഷ പ്രീമിയം അടച്ച തീയതി മുതൽ ഏഴ്

ദിവസത്തിന് ശേഷം ആരംഭിച്ച് വിളവെടുപ്പ് ആരംഭിക്കുന്ന സമയത്ത് അവസാനിക്കുന്നതാണ്.

പ്രകൃതിദുരന്തം ഉണ്ടായാൽ ദുരന്തം സംഭവിച്ച് 15 ദിവസത്തിനകം കർഷകർ AIMS പോർട്ടൽ വഴി

കൃഷിനാശത്തിനുള്ള നഷ്ടപരിഹാരത്തിനുള്ള അപേക്ഷ സമർപ്പിക്കേണ്ടതാണ്.

വരൾച്ച, വെള്ളപ്പൊക്കം, ഉരുൾപൊട്ടൽ, മണ്ണിടിച്ചിൽ, ഭൂകമ്പം, കടൽക്ഷോഭം, ചുഴലിക്കാറ്റ്,

കൊടുങ്കാറ്റ്, ഇടിമിന്നൽ, സ്വാഭാവിക കാട്ടുതീ, വന്യജീവി ആക്രമണം എന്നിവ മൂലം വിളകൾക്ക്

പൂർണ്ണ നാശം സംഭവിക്കുന്ന കർഷകർക്കാണ് ഇൻഷുറൻസ് നഷ്ടപരിഹാരം നൽകുന്നത്.

നെല്ലിന്റെ കാര്യത്തിൽ കീട-രോഗബാധമൂലമുണ്ടാകുന്ന കൃഷിനാശത്തിനും നഷ്ടപരിഹാരം

നൽകുന്നു.

ഭാഗികമായ നാശനഷ്ടങ്ങൾ കണക്കിലെടുക്കുന്നതല്ല. എങ്കിലും നെല്ലിന്റെ കാര്യത്തിൽ 50

ശതമാനത്തിൽ കൂടുതൽ വിളനാശം ഉണ്ടായാൽ മുഴുവൻ നഷ്ടപരിഹാരവും നൽകുന്നതാണ്.

(ഇ)  കഴിഞ്ഞ മൂന്ന് വർഷത്തെ കാലയളവിൽ സംസ്ഥാന വിള ഇൻഷുറൻസ് പദ്ധതിയുടെ ഭാഗമായി

പാറശ്ശാല നിയോജക മണ്ഡലത്തിൽ നിന്നും ലഭിച്ച ക്ലെയിം അപേക്ഷകളുടെ എണ്ണം വർഷം തിരിച്ച്,

പഞ്ചായത്ത് അടിസ്ഥാനത്തിൽ എത്രയാണെന്നും അതിൽ തീർപ്പാക്കിയ ക്ലെയിമുകളുടെ എണ്ണവും

അനുവദിച്ച നഷ്ടപരിഹാര തുകയും തീർപ്പാക്കാതെ നിലവിൽ പരിഗണനയിലുള്ള ക്ലെയിമുകളുടെ

എണ്ണവും അനുവദിക്കാനുള്ള തുകയും വർഷം തിരിച്ച് വ്യക്തമാക്കാമോ;

മറുപടി: അനുബന്ധം 3 ആയി ചേര്‍ക്കുന്നു.

(എഫ് )  ക്ലെയിം അപേക്ഷകൾ സമയബന്ധിതമായി പരിശോധിച്ച് അർഹരായ കർഷകർക്ക്

നഷ്ടപരിഹാരം വേഗത്തിൽ ലഭ്യമാക്കുന്നതിനായി നിലവിൽ സ്വീകരിച്ചിട്ടുള്ള നടപടികൾ

എന്തെല്ലാമാണെന്ന് വിശദമാക്കാമോ?

മറുപടി: സംസ്ഥാനത്ത് കർഷകർക്ക് ലഭിക്കുന്ന കാർഷിക ഇൻഷുറൻസ് പരിരക്ഷ കൂടുതൽ

ഫലപ്രദമാക്കുന്നതിനും നഷ്ടപരിഹാരം സമയബന്ധിതമായി ലഭ്യമാക്കുന്നതിനും കൃഷിവകുപ്പ് താഴെ

പറയുന്ന സമഗ്രമായ നടപടികളാണ് സ്വീകരിച്ചിട്ടുള്ളത്:

ഡിജിറ്റൽ പോർട്ടലുകൾ വഴി വേഗത്തിലുള്ള സേവനം: അപേക്ഷകളും ക്ലെയിമുകളും സുതാര്യമായും

വേഗത്തിലും തീർപ്പാക്കുന്നതിനായി AIMS പോർട്ടൽ പൂർണ്ണതോതിൽ ഉപയോഗപ്പെടുത്തിവരുന്നു.

സൂക്ഷ്മ കാലാവസ്ഥാ വിവരശേഖരണം (WINDS): കാലാവസ്ഥ വ്യതിയാനങ്ങൾ കൃത്യമായി

വിലയിരുത്തുന്നതിനായി വെതർ ഇൻഫർമേഷൻ നെറ്റ്‌വർക്ക് ഡാറ്റാ സിസ്റ്റത്തിന്റെ (WINDS)

ഭാഗമായി കേരളത്തിൽ ആകെ 971 ഓട്ടോമാറ്റിക് വെതർ സ്റ്റേഷനുകളും (AWS), റെയിൻ ഗേജുകളും

(ARG) സ്ഥാപിക്കുന്ന പ്രവർത്തനങ്ങൾ പുരോഗമിച്ചുകൊണ്ടിരിക്കുന്നു.

ഫണ്ട് വിതരണം: കർഷകർക്ക് ആശ്വാസകരമാകുന്ന രീതിയിൽ നഷ്ടപരിഹാര തുക

അടിയന്തരമായി അനുവദിക്കുന്നതിന് സത്വര നടപടികൾ സ്വീകരിച്ചിട്ടുണ്ട്. അഗ്രികൾച്ചർ

പ്രൊമോഷൻ ഫണ്ടിൽ നിന്നും (Agri Promotion Funds) കൃഷി വകുപ്പിലേക്ക് ആവശ്യമായ ഫണ്ട്

അനുവദിച്ചിട്ടുണ്ട്. ലഭ്യമായ ഈ ഫണ്ട് ഉപയോഗിച്ച് കണ്ടിജൻസി പ്രോഗ്രാമിന്റെയും, വിള

ഇൻഷുറന്‍സിന്റെയും, കുടിശ്ശിക പൂർണ്ണമായി നൽകി തീർക്കുന്നതിനുള്ള നടപടികള്‍

സ്വീകരിച്ചുവരുന്നു.

സെക്ഷൻ ഓഫീസർ

